
La plazza da martgà d'immobiglias da la BCG daventa newhome.ch 
 
Cuira, ils 6 da mars 2013 – 15 bancas chantunalas han lantschà il 1. da mars il nov portal 

d'immobiglias gratuit newhome.ch e reuneschan uschia lur plattafurmas online regiunalas e 

da success ad ina gronda plazza da martgà d'immobiglias naziunala. 

 

La plazza da martgà d'immobiglias da la Banca Chantunala Grischuna (BCG) daventa cun lantschar 

newhome.ch ina part da la newhome.ch SA ch'è vegnida fundada da nov. Il nov portal è creà da 

maniera moderna, structurà survesaivlamain e fitg simpel per utilisar. Persunas interessadas e 

purschiders pon profitar en l'avegnir da las qualitads cumprovadas da las bancas chantunalas: 

cumpetenza professiunala, gronda experientscha en la fatschenta d'immobiglias e la vischinanza als 

participants dal martgà regiunals. 

 

Passa 650 citads, vischnancas ed instituziuns publicas appartegnan oz gia a la rait da partenadi da 

newhome.ch. L'annunzia dals objects libers sin il territori d'ina vischnanca e lur integraziun sin la 

website da la vischnanca èn vegnidas simplifitgadas e creadas confurm al temp. 

 

Clients da business (agents d'immobiglias/agents da stgomi/promoturs) pon profitar da prestaziuns 

supplementaras gidaivlas, sco per exempel dal nov register da purschiders. Er il register da chasas 

sistematic ha ina plivalur. Persunas interessadas pon cumparegliar là divers models cura ch'els 

tschertgan lur chasa dals siemis e tscherner e contactar directamain purschiders adattads da lur regiun. 

 

En la domena da l'interfatscha metta newhome.ch era novs accents. Tant ils clients dad Immoscout24 

sco er ils clients da Homegate pon exportar lur objects directamain sin newhome.ch. En pli porscha 

newhome.ch cun «Business Connect» novamain in import da las datotecas dal tuttafatg automatic dals 

products da software usitads dad agents d'immobiglias. 

 

Ulteriuras infurmaziuns survegnis Vus sin www.gkb.ch/immobilien.  

 

Vossas dumondas respunda gugent: 
eduard.gasser@gkb.ch  
Responsabel IT/Operations, Commember da la direcziun generala | +41 81 256 95 32 
 
Il sectur Marketing & communicaziun As gida gugent a  
cuntanscher il pli svelt pussaivel Vossas persunas da contact: 
As drizzai a thom.mueller@gkb.ch | +41 81 256 83 11 
 

 

Banca Chantunala Grischuna – il leader en il Grischun 
 

La Banca Chantunala Grischuna porscha tut quai ch’i dovra per ina banca universala moderna – per persunas privatas, 
l’economia ed il maun public. La banca occupa 1'114 collavuraturas e collavuraturs (stadi dals 31-12-2012). En il chantun 
Grischun cun sias numerusas vals e pliras linguas, è l’interpresa represchentada cun 68 agenturas, la sedia principala sa 
chatta a Cuira. La Banca Chantunala Grischuna è participada a la Banca Privata Bellerive SA ed a la Private Client Bank 
SA a Turitg. En il resultat annual preschenta ella cun ina summa da bilantscha da CHF 19,364 milliardas in gudogn brut 
consolidà da CHF 217,5 milliuns. Il scrit da participaziun BCG è quotà a la bursa dapi ils 10 da settember 1985. 
 

Termins 
Radunanza dals participants: 23 da mars 2013 
Rendaquint semestril 2013: 26 da fanadur 2013 

